
Amarabharati Stotram

ಅಮರಭಾರತೀಸ್ತೋತ್ರಂ

ಲಲಿತವಾಗ್ಯುತಾ ಕಾವ್ಯಭೂಷಿತಾ ಸರಸಕೋಮಲಾ ತತ್ತ್ವಬೋಧಿಕಾ .

ಜಯತು ಸರ್ವದಾ ವೇದಭೂಷಿತಾ ಅಮರಭಾರತೀ ಭಾರತೇ ಚಿರಂ .. 1..

ಕವಿಕುಲೇಶ್ವರಾರಾಧಿತಾ ತಥಾ ಯತಿಪತೀಶ್ವರೇನಾರ್ಚಿತಾ ಸದಾ .

ಲಸತು ಭೂತಲೇ ಶಾಸ್ತ್ರಸಂಯುತಾ ಚಿರಪುರಾತನೀ ದೇವಭಾರತೀ .. 2..

ವಿವಿಧನಾಟಕೈರ್ಗೀತಿಭಿರ್ಯುತಾ ಸುಕೃತವಾಹಿನೀ ವಾಙ್ವಿಮೋಹಿನೀ .

ಜಯತು ಸರ್ವದಾ ದೇವವಂದಿತಾ ಅಮರಭಾರತೀ ಭೂತಲೇ ಚಿರಂ .. 3..

ಸಕಲಮೋಹನಂ ಸಂಸ್ಕೃತಸ್ವನಂ ಹಿತವಿಧಾಯಕಂ ನೀತಿದಾಯಕಂ .

ಜಯತು ಸರ್ವದಾ ಕರ್ಮಶರ್ಮದಂ ಶರಣದಾಯಕಂ ಭೂತಲೇ ಚಿರಂ .. 4..

ಮಮ ತು ಭಾಷಣಂ ಸಂಸ್ಕೃತಂ ಪದಂ ಮಮ ತು ಪೂಜನಂ ಸಂಸ್ಕೃತಂ ಸದಾ .

ಮಮ ತು ಲೇಖನಂ ದರ್ಶನಂ ತಥಾ ಮಮ ಹಿ ಜೀವನಂ ಸಂಸ್ಕೃತಾಯ ವೈ .. 5..
ಜನಪದೇ ವನೇ ಪತ್ತನೇ ಗೃಹೇ ಲಸತು ಸಂಸ್ಕೃತದೀಪಿಕಾ ಸದಾ .

ಅಮರಭಾರತೀಜ್ಞಾನದೀಪನಾತ್ ಭವತು ಸಂಸ್ಕೃತಾಃ ಮಾನವಾಃ ಚಿರಂ .. 6..

(ಸಮರ್ಪಣಂ)
ಅಯಿಮನೋಹರೇ ಸಂಸ್ಕೃತಾಂಬಿಕೇ ತವ ಪದಾಂಬುಜಮರ್ಚಯಾಮ್ಯಹಂ .

ತವ ಕೃಪಾವಶಾತ್ಕಾವ್ಯಕರ್ಮಣಿ ಭವತು ಮೇ ಶಿವಂ ಶಂ ಚ ಸಂತತಂ ..

– ಶಂಕರನಾರಾಯಣಃ, ಕೋಟಕರಾ

